
 

 

Hysbysiad o Gynnig 

BRYN ROAD, LLEWELYN DRIVE, PARC ISSA, CANOL Y BRYN A FFYRDD 

MYNEDIAD YSGOL GAMPWS MYNYDD ISA, BRYN Y BAAL 

GWAHARDDIAD ARFAETHEDIG AR AROS AR UNRHYW ADEG 
 
Mae Cyngor Sir y Fflint yn cynnig gwneud Gorchymyn drwy arfer ei bwerau dan Ddeddf Rheoleiddio 
Traffig Ffyrdd 1984, Deddf Rheoli Traffig 2004, Rhan IV o Atodlen 9, a'r holl bwerau galluogi eraill, 
gyda'r effaith o ddiwygio Gorchymyn Cyngor Sir y Fflint (Gwaharddiad a Chyfyngiad Aros a Mannau 
Llwytho a Pharcio) (Gorfodi Sifil a Chyfuno) 2013, i gyflwyno:- 
 

1. Cyflwyno cyfyngiadau ‘Dim Aros ar Unrhyw Adeg’:-  

 

a. Ar gyffordd Bryn Road gyda Llewelyn Drive, Bryn Y Baal 

b. Ar gyffordd Bryn Road gyda Pharc Issa, Bryn Y Baal 

c. Ar gyffordd Bryn Road gyda Chanol y Bryn, Bryn Y Baal 

d. Ar gyffordd Bryn Road gyda ffyrdd mynediad Ysgol Gampws Mynydd Isa, Bryn Y Baal  

e. Mewn lleoliadau amrywiol bob ochr i Bryn Road, Mynydd Isa, yng nghyffiniau Ysgol 

Gampws Mynydd Isa, Bryn Y Baal 

 
Ym mhob ystyr arall, bydd darpariaethau presennol ‘Gorchymyn Cyngor Sir y Fflint (Gwaharddiad a 
Chyfyngiad Aros a Mannau Llwytho a Pharcio) (Gorfodi Sifil a Chyfuno) 2013’ yn parhau mewn grym. 
 
Gellir gweld copi o'r Hysbysiad, y Gorchymyn arfaethedig, y cynlluniau sy'n dangos y ffyrdd yr effeithir 

arnynt gan y cynnig, a datganiad o resymau'r Cyngor dros gynnig y Gorchymyn, yn ystod oriau agor 

arferol swyddfa Sir y Fflint yn Cysylltu, Llyfrgell yr Wyddgrug, Ffordd yr Iarll, Yr Wyddgrug, Sir y Fflint 

CH7 1AP. Bydd y dogfennau hefyd ar gael ar-lein ar ein gwefan www.siryfflint.gov.uk > Preswylwyr 

> Ffyrdd, Strydoedd a Theithio > Gorchymyn Rheoleiddio Traffig neu fe allwch wneud cais am gopi 

o’r dogfennau drwy anfon e-bost i transportstrategyconsultation@flintshire.gov.uk neu drwy ffonio 

01352 701234. 

 
Dylid anfon gwrthwynebiadau i’r Gorchymyn arfaethedig, yn ogystal â’r sail dros wrthwynebu, yn 
ysgrifenedig at yr unigolyn neu e-bost i transportstrategyconsultation@flintshire.gov.uk erbyn dydd 
Gwener 19 Rhagfyr 2025 gan ddyfynnu cyfeirif SS/TRO/JB/72 
 
 

 
Katie Wilby 
Prif Swyddog (Gwasanaethau Stryd a Thrafnidiaeth),  

Depo Alltami,  

Ffordd yr Wyddgrug, Alltami,  

yr Wyddgrug   

CH7 6LG. 
Dydd Tachwedd 28 2025. 

mailto:transportstrategyconsultation@flintshire.gov.ukerbyn
mailto:transportstrategyconsultation@flintshire.gov.ukerbyn

                                                            Katie Wilby 

Prif Swyddog (Gwasanaethau Stryd a Chludiant), 

            Cyngor Sir y Fflint 

                                                                 Depo Alltami,  

                                                                 Ffordd yr Wyddgrug, 

                                                                 Alltami,  

                                                                 Yr Wyddgrug.    

                                                                 CH7 6LG 



 

 

GORCHYMYN CYNGOR SIR Y FFLINT 

BRYN ROAD, LLEWELYN DRIVE, PARC ISSA, CANOL Y BRYN A FFYRDD MYNEDIAD 

YSGOL GAMPWS MYNYDD ISA, BRYN Y BAAL 

(GWAHARDD A CHYFYNGU AR AROS 

A LLWYTHO A MANNAU PARCIO) 

(GORFODAETH SIFIL AC ATGYFNERTHU) (DIWYGIAD RHIF 72) 202- 

 

Mae Cyngor Sir y Fflint, wrth ddefnyddio’i bwerau dan adrannau 1 (1), 2 (1)(2), 4 (2)(3) a Rhan 

IV o Atodlen 9 Deddf Rheoleiddio Traffig Ffyrdd 1984 fel y’i diwygiwyd (“Deddf 1984”), Deddf 

Rheoli Traffig 2004 (“Deddf 2004”) a phob pŵer arall sy’n galluogi ac ar ôl ymgynghori â Phrif 

Swyddog yr Heddlu ac yn unol â Rhan III Atodlen 9 Deddf 1984, yn gwneud y Gorchymyn 

canlynol:- 

ADRAN 1 - RHAGARWEINIOL 

Enwi a chychwyn 

1. Daw'r Gorchymyn hwn i rym ar XX XXXX 202- a gellir cyfeirio ato fel Gorchymyn Sir y 

Fflint, BRYN ROAD, LLEWELYN DRIVE, PARC ISSA, CANOL Y BRYN A FFYRDD 

MYNEDIAD YSGOL GAMPWS MYNYDD ISA, BRYN Y BAAL (Gwaharddiad a 

Chyfyngiad ar Aros a Llwytho a Mannau Parcio) (Gorfodaeth Sifil ac Atgyfnerthu) 

(Diwygiad Rhif  72) 202-   

 

2. Daw i rym o’r dyddiad a nodir yn Erthygl 1 uchod, mae Atodlen Map AO91 Diwygiad Taflen 

Rhif 2 yn disodli Atodlen Map AO91 Diwygiad Taflen Rhif 1  a’r holl Atodlenni Map eraill,  

ynghyd â’r Atodlenni Map a grybwyllwyd eisoes a chynlluniau y cyfeirir atynt yn yr 

Atodlenni i’r Gorchymyn hwn, yn cael eu hymgorffori yng Ngorchymyn Cyngor Sir y Fflint 

(Gwaharddiad a Chyfyngiad ar Aros a Llwytho a Mannau Parcio) (Gorfodaeth Sifil ac 

Atgyfnerthu) 2013.  

 

3. Bydd Deddf Dehongli 1978 yn berthnasol ar gyfer dehongli’r Gorchymyn hwn fel y mae'n 

berthnasol i ddehongli Deddf Seneddol. 

 

4. Yn y Gorchymyn hwn, oni nodir fel arall, mae unrhyw gyfeiriad at Erthygl neu Atodlen gyda 

rhif yn gyfeiriad at yr Erthygl neu'r Atodlen sy'n dwyn y rhif hwnnw ac mae unrhyw gyfeiriad 

at gynllun yn cyfeirio at gynllun wedi’i ymgorffori yn y gorchymyn hwn. 

 



 

 

ATODLEN 

Dim Aros ar Unrhyw Adeg 

BRYN Y BAAL 

Bryn Road  AP91 

AO91 

2 (sy'n dirymu Diwygiad Taflen 1 o Orchymyn 2013) 

Llewelyn Drive AO91 2 (sy'n dirymu Diwygiad Taflen 1 o Orchymyn 2013) 

Parc Issa  AP91 1 
1 

Canol Y Bryn AO91 
 

2 (sy'n dirymu Diwygiad Taflen 1 o Orchymyn 2013) 

BRYN ROAD, LLEWELYN DRIVE, PARC ISSA, CANOL Y BRYN A FFYRDD 

MYNEDIAD YSGOL GAMPWS MYNYDD ISA, BRYN Y BAAL 

GWAHARDDIAD ARFAETHEDIG AR AROS AR UNRHYW ADEG 
 

Datganiad o Resymau dros Argymell Gwneud y Gorchymyn  
 
 
Mae Cyngor Sir y Fflint yn bwriadu cyflwyno gwaharddiadau Dim Aros ar Unrhyw Adeg (llinellau 
melyn dwbl) ar y ffyrdd uchod. 
 
Bwriad y cyfyngiadau Dim Aros ar Unrhyw Adeg yw mynd i’r afael â pharcio annetholus, cynnal 
gwelededd a sicrhau nad yw’r cyffyrdd yn cael eu rhwystro gan gerbydau sydd wedi parcio. Bydd 
yn gwella diogelwch holl ddefnyddwyr y ffordd drwy gael gwared ar gerbydau wedi’u parcio mewn 
lleoliadau allweddol a gwella llif y traffig o Ysgol gwmpas. 
 
Mae parcio ar gyffyrdd, boed llinellau melyn yno neu beidio, yn drosedd ac mae’r cyfyngiadau hyn 
yn rhwystr gweledol i atgyfnerthu'r neges hon.  Ar hyn o bryd, pe bai cerbydau’n parcio o fewn 10 
metr i gyffordd, gall hynny gael ei ystyried yn drosedd ac felly byddai'n destun camau gorfodi gan 
Heddlu Gogledd Cymru. At hynny, mae Rheolau’r Ffordd Fawr yn nodi na ddylai cerbydau barcio 
ger neu ar gyffordd oherwydd gallant achosi rhwystr a pheryglu diogelwch defnyddwyr y ffordd. 
 
Er lles diogelwch ar y ffordd, mae’r cynigion yn angenrheidiol i osgoi perygl i bobl neu draffig arall 
sy’n defnyddio’r ffordd, neu i atal perygl rhag digwydd. 
 
 
Manylir ar y cynigion yn yr Hysbysiad Cyhoeddus ac yn y Gorchymyn arfaethedig 
 
Dyddiedig 28 Tachwedd 2025. 

 

Katie Wilby 
Prif Swyddog (Gwasanaethau Stryd a Thrafnidiaeth),  

Depo Alltami,  

Ffordd yr Wyddgrug,  

Alltami,  

yr Wyddgrug   

CH7 6LG. 

